
GOUVÈNÈ CUOMO RAPLE NOUYÒKÈ POU YO TESTE DETEKTÈ LAFIMEN AK MONOKSID KABÒN YO 

PANDAN WIKENN SA 

Lè a kap chanje a se yon Bon Okazyon pou Teste Aparèy Sovtaj yo 

 

Gouvènè Andrew M. Cuomo te raple Nouyòkè pou yo teste epi enstale batri fre ak nèf nan alam lafimen 

ak detektè monoksid kabòn (CO) yo, lè y ap chanje lè nan revèy yo dimanch 9 mas la. 

 

“Pandan n ap avanse revèy nou wikenn sa, m ap ankouraje tout Nouyòkè pou yo pran tou kèk minit pou 

sekirize fanmi ak kay yo kont menas dife ak monoksid kabòn,” te deklare Gouvènè Cuomo. “Alam kap 

mache esansyèl pou sove lavi epi teste batri yo regilyèman se youn nan mezi fasil men enpòtan pou ede 

fè prevansyon katastwòf ki ka rive.” 

 

Alam lafimen ak CO kap mache bay avètisman sitiyasyon danje byen bonè epi ka bay tan anplis pou sove 

tèt ou. Sepandan, alam say o gen dwa pa ka fè travay yo si pwopriyetè kay ak lokatè pa teste yo 

regilyèman pou asire y ap fonksyone byen. Alam kap mache ogmante anpil anpil chans ou yo pou pa 

mouri nan sitiyasyon mòtel sa yo. Anpil sèvis ponpye atravè Eta New York kontinye reponn apèl nan kay 

chak ane kote ki pa genyen alam kap mache. 

 

Jerome M. Hauer, Delege New York State Division of Homeland Security and Emergency Services, te di 

konsa, “Ou gen kat fwa plis chans pou mouri nan yon dife san yon alam lafimen kap mache. Sepandan se 

sèlman mwatye nan moun ki genyen yon alam lafimen ak monoksid kabòn ki di yo pran yon tan pou 

tyeke l regilyèman.” 

 

Bryant D. Stevens, Administratè New York State Fire te di konsa, “Se vre nou ka tris pou n pèdi lè dòmi 

sa lè nou vanse revèy yo dimanch, men nou kapab dòmi pi byen lè n konnen nou gen alam lafimen ak 

monoksid kabòn kap byen mache epi kap veye sou nou. Nan ka dife, you ka genyen twa minit sèlman 

pou soti nan kay ou epi nan ka anpwazonman monoksid kabòn, gaz san odè ak san koulè a pa bannou 

ankenn avètisman.”  

 

Gouvènè Cuomo rekòmande pou Nouyòkè pran mezi annapre yo pou garanti sekirite pa yo ak moun yo 



Haitian Creole 

renmen yo:  

 

Enstale alam lafimen anndan chak chanmakouche, deyò chak espas kote yo dòmi, ak sou chak etaj kay 

la, san bliye besment la, epi enstale alam CO nan chak etaj ki gen chanmakouche ak nan espas ki gen 

aparèy ki ka pwodi CO. 

• Pou yon pi bon pwoteksyon, konekte tout alam yo ansanm pou lè youn sonnen, tout sonnen. 

• Ranplase batri chak ane omwen epi ranplase tout alam chak dizan oubyen anvan sa si yo pa 

reponn kòmsadwa lè w teste yo. 

• Teste tout alam omwen yon fwa chak mwa ak bouton tès la.  

Pou jwenn plis enfòmasyon sou alam lafimen ak CO ak lòt konsèy sekirite nan kay, vizite sit entènèt 

Office of Fire Prevention and Control la nan www.dhses.ny.gov/OFPC. 

